
1. Իրավական ակտի ընդունման անհրաժեշտությունը.
[bookmark: _GoBack]Սույն նախագծի նպատակը ՀՀ աշխատանքի և սոցիալական հարցերի նախարարության համակարգում գործող «Ձորակ» շուրջօրյա մասնագիտացված խնամքի կենտրոն» ՊՈԱԿ-ում (այսուհետ Կազմակերպություն) մեղմել բնակվող և խնամք ստացող շահառուների կենցաղային պայմանները։ Մասնավորապես ՀՀ պետական բյուջեի 1032 ծրագրի «32007. Շուրջօրյա  և ցերեկային խնամք մատուցող պետական ոչ առևտրային կազմակերպությունների շենքային պայմանների բարելավում» միջոցառման շրջանակներում Կազմակերպության երկրորդ մասնաշենքում գտնվող ճաշարանի, խոհանոցի, աստիճանավանդակի, պահեստի սննդային հատվածի մեկ սենյակի կապիտալ վերանորոգումն է։
2. Ընթացիկ իրավիճակը և խնդիրները․
	Կազմակերպության երկրորդ մասնաշենքի ճաշարանի, խոհանոցի, աստիճանավանդակի, պահեստի սննդային հատվածի մեկ սենյակի կապիտալ վերանորոգման նպատակով 2021 թվականի դեկտեմբերի 9-ին Հայաստանի Հանրապետությունում Չինաստանի Ժողովրդավարական Հանրապետության դեսպանության կողմից կազմակերպության  արտաբյուջետային հաշվին  փոխանցվել  է 20,979,021 ՀՀ դրամ։  2022 թվականի փետրվարի 28-ին կազմակերպությունը հայտարարել է շինարարության համար անհրաժեշտ նախագծանախահաշվային աշխատանքների ձեռք բերման մրցութային ընթացակարգ, որի արդյունքում 26.04.2022 թվականին կնքվել է 1,100,000 ՀՀ դրամ գումարով  պայմանագիր։  Նախագծանախահաշվային փաթեթը հանձնվել է 01.07.2022 թվականին։ Պայմանագրի շրջանակներում վճարումը կատարվել է արտաբյուջետային միջոցներից։
	Շինարարական աշխատանքների ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ կետի հիման վրա 19.07.2022 թվականին հայտարարվել է   գնման ընթացակարգ։ 30.08.2022թ-ին «Ձորակ» շուրջօրյա մասնագիտացված խնամքի կենտրոն» ՊՈԱԿ-ի և «Ջատեգշին» ՍՊԸ-ի միջև կնքվել է 42,874,000 ՀՀ դրամ ընդհանուր  գումարով շինարարական աշխատանքների կատարման պայմանագիր։ 15.09.2022 թվականին առկա ֆինանսական միջոցներով «Ջատեգշին» ՍՊԸ-ի հետ կնքվել է համաձայնագիր 18,929,021 ՀՀ դրամի չափով։
«Ջատեգշին» ՍՊԸ-ի հետ կնքված պայմանագրի ամբողջական ծավալով կատարման նպատակով 2022 թվականի դեկտեմբերի 15-ին ՀՀ կառավարության կողմից ընդունվել է թիվ 1966-Ն որոշումը, համաձայն որի 23,945.0 հազ. դրամ գումարը դրամաշնորհային պայմանագրի հիման վրա հատկացվում էր «Ձորակ» շուրջօրյա մասնագիտացված խնամքի կենտրոն» ՊՈԱԿ-ին` կազմակերպության երկրորդ մասնաշենքում գտնվող ճաշարանի, խոհանոցի, աստիճանավանդակի, պահեստի սննդային հատվածի մեկ սենյակի հիմնանորոգման աշխատանքների իրականացման համար՝ թիվ ՁՈՐԱԿ-ՊՈԱԿ-ԳՀԾՁԲ-22/1-ՇԻՆ ծածկագրով գնման պայմանագրի շրջանակներում։ Սակայն, քանի որ պայմանագրի կատարման ժամկետ սահմանված էր մինչև 30.12.2022 թվականը, իսկ կառավարության որոշումը ընդունվել էր 15.12.2022թ-ին, հետևաբար պայմանագրով սահմանված աշխատանքների կատարումը ժամկետի առումով անհնար էր, ինչի պատճառով էլ «Ջատեգշին» ՍՊԸ-ի հետ ֆինանսական միջոցների տրամադրման համաձայնագիր չի կնքվել, և կառավարության որոշմամբ հատկացված գումարը տարեվերջին ամբողջությամբ վերադարձվել է պետբյուջե։
Միաժամանակ Չինաստանի Ժողովրդավարական Հանրապետության դեսպանության կողմից փոխանցված միջոցների շրջանակներում՝ պայմանագրով նախատեսված աշխատանքների թերի և սահմանված ժամկետներում չկատարման համար «Ջատեգշին» ՍՊԸ-ի հետ կնքված պայմանագիրը լուծվել է և ընկերութունը ներառվել է գնումների գործընթացին մասնակեցելու իրավունք չունեցող մասնակիցների ցուցակում։ «Ջատեգշին» ՍՊԸ-ն դատական կարգով բողոքարկել է «Ձորակ» շուրջօրյա մասնագիտացված խնամքի կենտրոն» ՊՈԱԿ-ի գործողությունները, ինչի արդյունքում դատարանի վճռի համաձայն ընկերության կողմից կատարված 6,255,090 ՀՀ դրամի աշխատանքների դիմաց փոխանցվել է 5,188,900 ՀՀ դրամ (պահվել են տույժեր և տուգանքներ)։ 2022թ․-ին Կազմակերպությունում նախատեսված կապիտալ վերանորոգման աշխատանքներ մնացել են անավարտ։
2023 թվականին ընթացել են դատական գործընթացներ, ինչի պատճառով շինարարական աշխատանքների իրականացման համար նոր գնման ընթացակարգեր չեն հայտարարվել։
Արդյունքում 2022-2023 թվականների ունեցել ենք հետևյալ պատկերը․
Չինաստանի Ժողովրդավարական Հանրապետության դեսպանության կողմից տրամադրված՝ կազմակերպության  արտաբյուջեի սկզբնական մնացորդ – 20,979,021.0 դրամ
Պայմանագիր՝ նախագծանախահաշվային աշխատանքներ – 1,100,000.0 դրամ 
Պայմանագիր՝ տեխնիկական հսկողության ծառայություններ- 950,000.0 դրամ, որի վճարումը չի իրականացվել՝ կատարողի կողմից կատարողական փաստաթղթեր չներկայացնելու պատճառով
Պայմանագիր՝ շինարարություն - 42,874,000.0 դրամ - «Գնումների մասին» ՀՀ օրենքի 15-րդ հոդված, 6-րդ կետ
      որի շրջանակներում վճարում - 5,188,900.0 դրամ-արտաբյուջետային միջոցների հաշվին։
01.01.2024թ-ի դրությամբ Չինաստանի Ժողովրդավարական Հանրապետության դեսպանության կողմից տրամադրված ֆինանսական միջոցների մնացորդը կազմել է 15,790,827.0 դրամ։ 
3. Առաջարկվող կարգավորման բնույթը․
2024 թվականի հունիս ամսին կազմակերպության կողմից հայտարարվել է շինարարական աշխատանքների  ձեռք բերման նոր գնման ընթացակարգ։ Մրցույթում «Գնումների մասին» ՀՀ օրենքի 15-րդ հոդվածի 6-րդ կետի հիման վրա հաղթող է ճանաչվել «Էլա Շին» ՍՊԸ-ն 40,080,000 ՀՀ դրամ գումարով։ 
01.01.2024թ-ի դրությամբ կազմակերպության արտաբյուջեի մնացորդը կազմել  է  15,790,000 ՀՀ դրամ, որից պետք է կատարվեն ծախսեր հետևյալ ուղղություններով․ 
- 2022թ․-ին կազմված նախագծանախահաշվային փաստաթղթերի փոփոխություն և վերագնահատում է իրականացվել՝ ընթացիկ տարում գործող շուկայական գներին համապատասխանեցնելու և վերանորոգման աշխատանքները ճշգրտելու նպատակով։ Նախագծանախահաշվային փաստաթղթերում վերագնահատման մրցույթի արդյունքում կնքված պայմանագրի շրջանակում կնքվել է 800.0 հազ․ դրամ արժեքով համաձայնագիր,
- պարզ փորձաքննություն՝ 180,000 դրամ,
- հեղինակային հսկողության ծառայություններ՝ 236,960 դրամ,
- տեխնիկական հսկողության ծառայություններ 780,000 ՀՀ դրամ։ 
Արդյունքում, ՉԺՀ դեսպանության կողմից կազմակերպության  արտաբյուջետային հաշվին  փոխանցված գումարների մնացորդը կկազմի 13,793,040 ՀՀ դրամ, իսկ «Էլա Շին» ՍՊԸ-ի հետ կնքված պայմանագիրը ֆինանսավորելու համար կպահանջվի լրացուցիչ 26,286,960 ՀՀ դրամ կամ զուտ վերանորոգման աշխատանքների ընդհանուր արժեքը 40,080,000.0 դրամ։ ներկա պահին «Էլա Շին» ՍՊԸ-ի կողմից ներկայացվել է կատարողական փաստաթղթեր, որի հիմքով էլ արտաբյուջետային միջոցների հաշվին վճարվել է 13,793,040 ՀՀ դրամ գումար։ Հաշվի առնելով, որ Կազմակերպությանը ՉԺՀ դեսպանության կողմից նվիրաբերած գումարը ամբողջովին ծախսվել է, շինարարությունն ավարտին հասցնելու համար անհրաժեշտ ֆինանսական միջոցները պետք է համալրվեն պետական բյուջեի միջոցների հաշվին՝ կապիտալ դրամաշնորհի հատկացման եղանակով:
Սույն որոշման նախագծով առաջարկվում է 2024թ-ի ՀՀ պետական բյուջեով սահմանված՝  ՀՀ աշխատանքի և սոցիալական հարցերի նախարարության 1032՝ «Տարեց  և (կամ) հաշմանդամություն ունեցող անձանց խնամքի տրամադրում, կյանքի դժվարին իրավիճակում հայտնված անձանց սննդի կազմակերպում և կացարանով ապահովում» ծրագրի 32007՝ «Շուրջօրյա և ցերեկային խնամք մատուցող պետական ոչ առևտրային կազմակերպությունների շենքային պայմանների բարելավում» միջոցառման համար նախատեսված 678,834․3 հազ դրամ ֆինանսական միջոցների շրջանակներում կատարել ներքին հոդվածային վերաբաշխում և   26,286․96 հազար դրամ ֆինանսական միջոցը հատկացնել  «Ձորակ» շուրջօրյա մասնագիտացված խնամքի կենտրոն» ՊՈԱԿ-ին՝ երկրորդ մասնաշենքում գտնվող ճաշարանի, խոհանոցի, աստիճանավանդակի, պահեստի սննդային հատվածի մեկ սենյակի հիմնանորոգման աշխատանքների իրականացման համար։
ՀՀ պետական բյուջեի 1032 ծրագրի 31007 միջոցառումով նախատեսվել է 678.8 մլն․ դրամ, որի շրջանականերում իրականացվել են հետևյալ աշխատանքները․
«Սյունիքի մարզի երեխայի և ընտանիքի աջակցության կենտրոն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 18600000 ՀՀ դրամ։ Մասնակցի կողմից ներկայացվել է նախնական տարբերակը, այս պահին կատարվում է կոնստրուկտորական աշխատանքները։ 
«Սյունիքի մարզի երեխայի և ընտանիքի աջակցության կենտրոն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 720000 ՀՀ դրամ։ Մասնակցի կողմից ծառայությունը կկատարվի պատվիրատուի կողմից նախագծանախահաշվային փաստաթղթերը Կատարողին ամբողջական լրակազմով տրամադրելուն հաջորդող օրվանից 20 օրացուցային օր: 
«Երևանի «Զատիկ» երեխաների աջակցության կենտրոն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 29400000 ՀՀ դրամ։ Մասնակիցը քաղաքապետարանի կողմից ստացված ՃՀԱ-ի հիման վրա կատարում է մասնակի փոփոխություն։ Վերջնական փաթեթը կներկայացվի 10 օրացուցային օրվա ընթացքում նախարարություն։
«Երևանի «Զատիկ» երեխաների աջակցության կենտրոն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 980000 ՀՀ դրամ։ Մասնակցի կողմից ծառայությունը կկատարվի պատվիրատուի կողմից նախագծանախահաշվային փաստաթղթերը Կատարողին ամբողջական լրակազմով տրամադրելուն հաջորդող օրվանից 20 օրացուցային օր: 
«Գավառի մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 7200000 ՀՀ դրամ։ Մասնակցի կողմից ներկայացվել է նախագծման փաթեթ, որը անցել է պարզ փորձաքննություն, անհրաժեշտ է ներկայացնել համալիր փորձաքննության։
«Գավառի մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 440000 ՀՀ դրամ։ Պարզ փորձաքննությունը իրականացվել է մասնակցի կողմից։ 
«Խարբերդի մասնագիտացված մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 9000000 ՀՀ դրամ։ Մասնակցի կողմից ներկայացվել է նախնական տարբերակը, այս պահին կատարվում է կոնստրուկտորական աշխատանքները։ 
«Խարբերդի մասնագիտացված մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 480000 ՀՀ դրամ։ Մասնակցի կողմից ծառայությունը կկատարվի պատվիրատուի կողմից նախագծանախահաշվային փաստաթղթերը Կատարողին ամբողջական լրակազմով տրամադրելուն հաջորդող օրվանից 20 օրացուցային օր: 
«Մարի Իզմիրլյանի անվան մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 18500000 ՀՀ դրամ։  Մասնակցը քաղաքապետարանի կողմից ստացել է ճՀԱ-ն, վերջնական փաթեթը կներկայացնի 10 օրացուցային օրվա ընթացքում նախարարություն։
«Մարի Իզմիրլյանի անվան մանկատուն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 980000 ՀՀ դրամ։ Մասնակցի կողմից ծառայությունը կկատարվի պատվիրատուի կողմից նախագծանախահաշվային փաստաթղթերը Կատարողին ամբողջական լրակազմով տրամադրելուն հաջորդող օրվանից 20 օրացուցային օր: 
«Երևանի Մանկան տուն» ՊՈԱԿ-ի կարիքների համար կազմակերպվել է թիվ ԱՍՀՆ-ԳՀԽԾՁԲ-24/19 ծածկագրով  նախագծանախահաշվային փաստաթղթերի մշակման խորհրդատվական ծառայությունների գնման ընթացակարգը և որի շրջանակներում համաձայնագիր է կնքվել 24600000 ՀՀ դրամ։ Մասնակցի կողմից ներկայացվել է նախնական տարբերակը, այս պահին կատարվում է կոնստրուկտորական աշխատանքները։ 
«Երևանի Մանկան տուն» ՊՈԱԿ-ի կարիքների համար կազմակերպվել է թիվ ԱՍՀՆ-ՊՈԱԿ-ԳՀԾՁԲ-24/20 ծածկագրով  նախագծանախահաշվային փաստաթղթերի փորձաքննության ծառայությունների գնման ընթացակարգը և որի շրջանակներում համաձայնագիր է կնքվել 980000 ՀՀ դրամ։ Մասնակցի կողմից ծառայությունը կկատարվի պատվիրատուի կողմից նախագծանախահաշվային փաստաթղթերը Կատարողին ամբողջական լրակազմով տրամադրելուն հաջորդող օրվանից 20 օրացուցային օր: 
«Գյումրու երեխաների տուն» ՊՈԱԿ-ի կարիքների համար կնքվել է 24 600 000 ՀՀ դրամի նախագծանախահաշվային փաստաթղթերի մշակման խորհրդատվական ծառայությունների պայմանագիր և  980000 ՀՀ դրամի նախագծանախահաշվային փաստաթղթերի փորձաքննության ծառայությունների պայմանագիր և արդյունքում համաձայնագիր չի կնքվել հաշվի առնելով այն հանգամանը, որ ՊՈԱԿ-ի տարածքի սեփականության վկայականի հետ կապված առկա է խնդիր։ 
«Վարդենիսի շուրջօրյա մասնագիտացված խնամքի կենտրոն» ՊՈԱԿ-ի կարիքների համար կնքվել է 31200000 ՀՀ դրամի նախագծանախահաշվային փաստաթղթերի մշակման խորհրդատվական ծառայությունների համաձայնագիր և  1560000 ՀՀ դրամի նախագծանախահաշվային փաստաթղթերի փորձաքննության ծառայությունների գնման ընթացակարգը հայտարարված է և արդյունքում տվյալ պահին իրականացվում է էսքիզավորում։
«Նորք» շուրջօրյա խնամքի կենտրոն» ՊՈԱԿ-ի կարիքների համար կնքվել է 18000000 ՀՀ դրամի նախագծանախահաշվային փաստաթղթերի մշակման խորհրդատվական ծառայությունների համաձայնագիր և 1260000 ՀՀ դրամի նախագծանախահաշվային փաստաթղթերի փորձաքննության ծառայությունների գնման ընթացակարգը հայտարարված է և արդյունքում տվյալ պահին իրականացվում է էսքիզավորում։
	«Երևանի Աջափնյակ վարչական շրջանի երեխաների սոցիալական հոգածության կենտրոն»  ՊՈԱԿ-ի կարիքների համար կնքվել է 16685200 ՀՀ դրամի նախագծանախահաշվային փաստաթղթերի մշակման խորհրդատվական ծառայությունների և 1167900 ՀՀ դրամի նախագծանախահաշվային փաստաթղթերի փորձաքննության ծառայությունների մասով գնման ընթացակարգը հայտարարված է։
«Երևանի թիվ 1 տուն-ինտերնատ» ՊՈԱԿ-ի 157560000 ՀՀ դրամի չափով շինարարական աշխատանքների մասով գնման ընթացակարգը դեռևս հնարավոր չի հայտարարել հաշվի առնելով սեփակայության վկայականում առկա որոշակի խնդիրներ։
«Ձորակ» հոգեկան առողջության խնդիրներ ունեցող անձանց խնամքի կենտրոն» ՊՈԱԿ-ի 276346400 ՀՀ դրամի չափով շինարարական աշխատանքների մասով գնման ընթացակարգը դեռևս հնարավոր չի հայտարարել հաշվի առնելով որ դեռևս առկա է շին․թույլտվությունը։

4. Ակնկալվող արդյունքները․
Նախագծի ընդունմամբ ակնկալվում է «Ձորակ» շուրջօրյա մասնագիտացված խնամքի կենտրոն» ՊՈԱԿ-ի և «Էլա Շին» ՍՊԸ-ի միջև կնքված պայմանագրի կատարումը՝ Կազմակերպության շենքային պայմանները բարելավելու նպատակով։
5․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է ՀՀ աշխատանքի և սոցիալական հարցերի նախարարության կողմից։
6․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին․
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական բյուջեի եկամուտներում և ծախսերում փոփոխություններ չեն նախատեսվում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, Հայաստանի Հանրապետության հակակոռուպցիոն ռազմավարությունը և դրանից բխող 2023-2026 թվականների գործողությունների ծրագիր․
Նախագիծը փոխկապակցված չէ ռազմավարական փաստաթղթերի, Հայաստանի վերափոխման ռազմավարություն 2050, Կառավարության 2021-2026 թթ. ծրագրի, Հայաստանի Հանրապետության հակակոռուպցիոն ռազմավարության և դրանից բխող 2023-2026 թվականների գործողությունների ծրագրի, ոլորտային այլ ռազմավարությունների հետ։


